
სატენდერო დოკუმენტაცია 
 

 

სს „საქართველოს სახელმწიფო ელექტროსისტემისათვის“  პორტატული პლანშეტური 
კომპიუტერის შესყიდვა გამარტივებული ელექტრონული ტენდერის საშუალებით 

 
1. საქონლის მიწოდების სასურველი ვადა და ადგილი 

 
       1.1  საქონლის მიწოდების სასურველი ვადაა  შემსყიდველის წერილობითი შეკვეთის 
მიღებიდან  15 (თხუთმეტი) კალენდარული დღე. 
      1.2 საქონლის მიწოდების ადგილია შემსყიდველის შემდეგი მისამართი:  ქ. თბილისი, 
ბარათაშვილის ქუჩა #2 სს „სსე“–ს სათაო ოფისი. 
 
 

2. საქონლის ტექნიკური პირობები 
 

 
ერთი ცალი პორტატული პლანშეტური კომპიუტერის შესყიდვა 

ზომა და წონა : Height: 9-10 inches, Width: 7-8 inches, Depth: 0.30-0.4 inch, Weight: 1.4-
1.5 pounds; 

მოწყობილობის ფერი: შავი; 
მეხსიერება: 64GB; 
ეკრანის მახასიათებლები: Retina display, 9.7-inch (diagonal) LED-backlit glossy 

widescreen Multi-Touch display with IPS technology, 2048-by-1536-pixel resolution at 264 
pixels per inch (ppi), Fingerprint-resistant oleophobic coating, Support for display of multiple 
languages and characters simultaneously; 

პროცესორი: Dual-core A5X custom-designed, high-performance, low-power system-on-a-
chip with quad-core graphics; 

უკაბელო კავშირები: 3G & 4G LTE connectivity; Wi-Fi (802.11a/b/g/n), Bluetooth 4.0 
technology; 

კამერა და ვიდეო მახასიათებლები: 5-megapixel iSight camera, Autofocus, Tap to focus, 
Face detection in still images, Video recording, HD (1080p) up to 30 frames per second with 
audio, Video stabilization, FaceTime camera with VGA-quality photos and video at up to 30 
frames per second, Photo and video geotagging; 

კვების მახასიათებლები: Built-in 42.5-watt-hour rechargeable lithium-polymer battery, 
Up to 10 hours of surfing the web on Wi-Fi, watching video, or listening to music, Charging via 
power adapter or USB to computer system; 

გარე შესაერთებლები: 30-pin dock connector port, 3.5-mm stereo headphone minijack, 
Built-in speaker, Microphon; 

სენსორი: Accelerometer, Ambient light sensor, Gyroscope; 
ადგილმდებარეობის უზრუნველყოფა: Wi-Fi, Digital compass; 
TV და Video: Video formats supported: H.264 video up to 1080p, 30 frames per second, 

High Profile level 4.1 with AAC-LC audio up to 160 Kbps, 48kHz, stereo audio in .m4v, .mp4, 
and .mov file formats; MPEG-4 video up to 2.5 Mbps, 640 by 480 pixels, 30 frames per second, 
Simple Profile with AAC-LC audio up to 160 Kbps per channel, 48kHz, stereo audio in .m4v, 

.mp4, and .mov file formats; Motion JPEG (M-JPEG) up to 35 Mbps, 1280 by 720 pixels, 30 frames 
per second, audio in ulaw, PCM stereo audio in .avi file format; 

ელექტრონული ფოსტის მხარდაჭერა: Viewable document types: .jpg, .tiff, .gif (images); 
.doc and .docx (Microsoft Word); .htm and .html (web pages); .key (Keynote); .numbers 
(Numbers); .pages (Pages); .pdf (Preview and Adobe Acrobat); .ppt and .pptx (Microsoft 
PowerPoint); .txt (text); .rtf (rich text format); .vcf (contact information); .xls and .xlsx (Microsoft 
Excel); 

ხელმისაწვდომობა: VoiceOver screen reader, Support for playback of closed-captioned 
content, AssistiveTouch interface for adaptive accessories, Full-screen zoom magnification, Large 
fonts, White on black display, Left/right volume adjustment; 

გარემოსდაცვითი მოთხოვნები: Operating temperature: 32° to 95° F (0° to 35° C), 
Nonoperating temperature: -4° to 113° F (-20° to 45° C), Relative humidity: 5% to 95% 
noncondensing, Maximum operating altitude: 10,000 feet (3000 m); 

სისტემის მოთხოვნები: internet access, Syncing with iTunes on a Mac or PC requires: 
Mac: OS X v10.5.8 or later, PC: Windows 7; Windows Vista; or Windows XP Home or 
Professional with Service Pack 3 or later, iTunes 10.6 or later; 

კომპლექტაცია: პორტატიული პლანშეტური კომპიუტერი (შავი ფერის), Dock 
Connector to USB Cable, 10W USB Power Adapter, დოკუმენტაცია. 

პორტატიული პლანშეტური კომპიუტერის ჩასადები (Case): ზემოაღნიშნული 
პორტატიული პლანშეტური კომპიუტერისათვის თავსებადი „Case”-ის ტიპის ჩასადები. 

პორტატიული პლანშეტური კომპიუტერისათვის პროგრამული პაკეტი: 
ზემოაღნიშნული პორტატიული პლანშეტური კომპიუტერისათვის საოფისე, ბიზნეს და 
განათლების საჭირო უტილიტების და პროგრამების ნაკრები. 

  
საქონლის საგარანტიო ვადა უნდა შეადგენდეს არანაკლებ 1 წელს. 

3. სახელმწიფო შესყიდვის შესახებ ხელშეკრულების პროექტი  #----- 
 

          ქ. თბილისი                                    2012 წ. ------------------------- 
I. მხარეები 

       წინამდებარე ხელშეკრულება დადებულია 2012 წლის ----------------------------------------, 
ერთის მხრივ სს `საქართველოს სახელმწიფო ელექტროსისტემას~ (შემდგომში 
,,შემსყიდველი”), წარმოდგენილი --------------------------------- სახით და მეორეს მხრივ 
------------------------- (შემდგომში `მიმწოდებელი~), წარმოდგენილი მისი 
დირექტორის -------------------------------------- სახით, შორის, რომლებიც მოქმედებენ 
საზოგადოების წესდებისა და მოქმედი კანონმდებლობის საფუძველზე. 
 

II. ხელშეკრულების საგანი 
2.1. “მიმწოდებელი” ვალდებულია “შემსყიდველს” მიაწოდოს საქონელი დანართი 
#1-ის (ფასების ცხრილი) შესაბამისად, “შემსყიდველის” წერილობით მოთხოვნაში 
ასახული მოცულობით. CPV კოდი  30200000 - კომპიუტერული მოწყობილობები და 
მარაგი; 30213200 - პლანშეტური კომპიუტერები

2.2 დანართი #1 წარმოადგენს წინამდებარე ხელშეკრულების განუყოფელ ნაწილს. 
;   

 
 

III. საქონლისFღირებულება და ანგარიშსწორების პირობები 
 

3.1. მისაწოდებელი საქონლის მთლიანი ღირებულება განსაზღვრულია 
წინამდებარე ხელშეკრულების დანართი #1-ის შესაბამისად და შეადგენს --------------
------------ დ.ღ.გ.-ს ---------- (შემდგომში “ხელშეკრულების ღირებულება”).  

3.2 ანგარიშსწორება ხორციელდება მხარეთა შორის მიღება-ჩაბარების აქტის 
გაფორმებიდან და საგადასახადო ანგარიშ–ფაქტურის წარმოდგენიდან 10 (ათი) სამუშაო 

დღის ვადაში.  
     3.3 იმ შემთხვევაში თუ “მიმწოდებლის” მიერ მოთხოვნილი იქნა საავანსო გადახდა, 
“შემსყიდველი”  “მიმწოდებელს” უხდის საავანსო თანხას (,,შემსყიდველის” წერილობითი 
მოთხოვნით განსაზღვრული მოცულობის ღირებულების არაუმეტეს 30%-ისა),  
,,მიმწოდებლის” მხრიდან შესაბამისი ოდენობის საბანკო გარანტიის წარმოდგენის 
შემთხვევაში, საბანკო გარანტიის წარმოდგენიდან 15 (თხუთმეტი) სამუშაო დღის 
განმავლობაში. საბანკო გარანტია ძალაში უნდა იყოს ხელშეკრულების მოქმედების 
ვადაზე არანაკლებ  30 დღით მეტი ვადით.  ავანსად გაცემული  თანხა  ჩაითვლება 
საბოლოო ანგარიშსწორებისას. 

3.4 საქონლის ღირებულების ანაზღაურება ხორციელდება უნაღდო 

ანგარიშსწორების ფორმით ლარებში. 
 

IV. მხარეთა უფლება-მოვალეობები 
4.1. “მიმწოდებელი” მოვალეა: 
4.1.1 “მიმწოდებელმა” საქონლის მიწოდება უნდა განახორციელოს  

“შემსყიდველის” წერილობითი მოთხოვნის მიღებიდან დანართი #1-ში მითითებული 
ვადების შესაბამისად.       

4.1.2. გადასცეს “შემსყიდველს” ნივთობრივი და უფლებრივი ნაკლისაგან 
თავისუფალი საქონელი. 

4.1.3 საქონლის მიწოდებისას თუ გამოვლინდება რაიმე ხარვეზი ან შეუსაბამობა, 
“მიმწოდებელი” ვალდებულია თავისი ხარჯებით გამოასწოროს ხარვეზი, 

https://tenders.procurement.gov.ge/public/�
https://tenders.procurement.gov.ge/public/�
https://tenders.procurement.gov.ge/public/�

“შემსყიდველის” წერილობითი შეტყობინებიდან ----- კალენდარული დღის 
განმავლობაში. 

4.1.4 მოსაწოდებელი საქონლის საგარანტიო ვადა  შეადგენს –––– წელს შესაბამისი 
მიღება–ჩაბარების აქტის გაფორმებიდან. 

4.2.  “შემსყიდველი” მოვალეა: 
4.2.1 ხელშეკრულებით გათვალისწინებული პირობების თანახმად გადაიხადოს 

მიწოდებული საქონლის ღირებულება;  
4.2.2 შეამოწმოს საქონლის მდგომარეობა ვარგისიანობაზე; 
4.2.3. წერილობით შეატყობინოს “მიმწოდებელს” მიღების დროს საქონელზე 

შემჩნეული ნაკლის აღმოჩენისთანავე. 
 

 
 

V მხარეთა პასუხისმგებლობა 
  5.1 ,,მიმწოდებლის“ მიზეზით საქონლის დაგვიანებით მიწოდების შემთხვევაში, 

,,მიმწოდებელი“ მოვალეა გადაიხადოს პირგასამტეხლო ხელშეკრულების ღირებულების 
0,1% ოდენობით ყოველ ვადა გადაცილებულ დღეზე ხარისხიანი საქონლის სრულად 
მიწოდების დღემდე. 

5.2 ,,მიმწოდებლის“ მიზეზით საქონლის არასრულად ან საერთოდ არ მიწოდების 
შემთხვევაში, ,,მიმწოდებელი“ მოვალეა გადაიხადოს პირგასამტეხლო ხელშკერულების 
ღირებულების 0.1% ოდენობით ყოველ ვადა გადაცილებულ დღეზე  ხელშეკრულების 
შესწყვეტის დღემდე. 
      5.3 ამ ხელშეკრულების 5.1 და 5.2 პუნქტებით გათვალისწინებული პირგასამტეხლო 

დამრღვევ მხარეს გადასახდელად დაერიცხება აგრეთვე იმ შემთხვევაში, თუ 
„მიმწოდებლის“ მიერ მიწოდებული საქონელი დაწუნებულია ან აქვს ხარვეზები, 
წუნდებული ან ხარვეზიანი საქონლის მაგივრად ხარისხიანი საქონლის მიწოდების 
დღემდე. 5.1 და 5.2 პუნქტების მოქმედება ვრცელდება ასევე საგარანტიო პერიოდზე. 

5.4. ხელშეკრულებით გათვალისწინებული ვალდებულებების ცალმხრივად 
შეუსრულებლობისათვის მხარეებს ეკისრებათ ვალდებულება აანაზღაურონ მიყენებული 
ზარალი სრული მოცულობით საქართველოს კანონმდებლობით დადგენილი წესით. 
ზარალის ანაზღაურება ან მისი მოთხოვნა არ აჩერებს ამ მუხლით 

გათვალისწინებულ პირგასამტეხლოს დარიცხვას. 
5.5. `მიმწოდებლის~ მიერ საქონლის საერთოდ არ მიწოდების შემთხვევაში იგი 

ვალდებულია `შემსყიდველს~ ერთჯერადი ჯარიმის სახით გადაუხადოს თანხა 
ხელშეკრულების ღირებულების 10%–ის ოდენობით.  

5.6. “შემსყიდველი” უფლებამოსილია მიწოდებული საქონლის ღირებულების 
ანაზღაურებისას გამოქვითოს (შეამციროს ანაზღაურება) ამ მუხლით 

გათვალისწინებული და “მიმწოდებელზე” დარიცხული პირგასამტეხლოს და 
ჯარიმის თანხა. 

5.7. წინამდებარე ხელშეკრულებით განსაზღვრული საქონლის სრულად 

არშესყიდვის შემთხვევაში “შემსყიდველს” პასუხისმგებლობა არ ეკისრება.   
 
 

VI ხელშეკრულების შესრულების კონტროლი 
6.1 “შემსყიდველს” ან მის წარმომადგენელს უფლება აქვს ხელშეკრულების 

შესრულების ნებისმიერ ეტაპზე განახორციელოს კონტროლი ,,მიმწოდებლის” მიერ 

ნაკისრი ვალდებულებების შესრულებაზე. 

     6.2 “შემსყიდველის” მხრიდან ხელშეკრულების შესრულებაზე კონტროლს 
ახორციელებს  სს „საქართველოს სახელმწიფო ელექტროსისტემა“-ს -----------------------. 

 
VII ფორს-მაჟორი 

7.1 ხელშეკრულების პირობების ან რომელიმე მათგანის მოქმედების შეჩერება 
ფორს-მაჟორული გარემოებების დადგომის გამო არ იქნება განხილული როგორც 
ხელშეკრულების პირობების შეუსრულებლობა ან დარღვევა და არ გამოიწვევს 
საჯარიმო სანქციების გამოყენებას. 

7.2 ამ მუხლის მიზნებისათვის `ფორს-მაჟორი~ ნიშნავს მხარეებისათვის 
გადაულახავ და მათი კონტროლისაგან დამოუკიდებელ გარემოებებს, რომლებიც არ 

არიან დაკავშირებული მათ შეცდომებსა და დაუდევრობასთან და რომლებსაც 
გააჩნიათ წინასწარ გაუთვალისწინებელი ხასიათი. ასეთი გარემოება შეიძლება 
გამოწვეული იქნას ომით ან სტიქიური მოვლენებით, ეპიდემიით, კარანტინით,  

ემბარგოს დაწესებით და სხვა, ფორს-მაჟორის არსებობის საკმარის დამადასტურებელ 

ცნობად მხარეები განიხილავენ შესაბამისი ქვეყნის სავაჭრო-სამრეწველო პალატის 
მიერ გაცემულ სათანადო ცნობას. 

7.3 ფორს-მაჟორული გარემოებების დადგომის შემთხვევაში ხელშეკრულების 
დამდებმა მხარემ, რომლისთვისაც შეუძლებელი ხდება ნაკისრი ვალდებულებების 
შესრულება, დაუყოვნებლივ უნდა გაუგზავნოს მეორე მხარეს წერილობითი 
შეტყობინება ასეთი გარემოებების და მათი გამომწვევი მიზეზების შესახებ. თუ 

შეტყობინების გამგზავნი მხარე არ მიიღებს მეორე მხარისაგან წერილობით პასუხს, 
იგი თავისი შეხედულებისამებრ, მიზანშეწონილობისა და შესაძლებლობისდა 
მიხედვით აგრძელებს ხელშეკრულებით ნაკისრი ვალდებულებების შესრულებას და 
ცდილობს გამონახოს ვალდებულებების შესრულების ისეთი ალტერნატიული 
ხერხები, რომლებიც დამოუკიდებელნი იქნებიან ფორს-მაჟორული გარემოებების 
ზეგავლენისაგან.  

 
VIII ურთიერთობა მხარეებს შორის 

8.1 ნებისმიერი ოფიციალური ურთიერთობა ხელშეკრულების დამდებ მხარეებს 
შორის უნდა ატარებდეს წერილობით ფორმას. წერილობითი შეტყობინება, რომელსაც 
ერთი მხარე ხელშეკრულების შესაბამისად უგზავნის მეორე მხარეს, იგზავნება საფოსტო 
გზავნილის სახით, რომელიც ხელმოწერილი უნდა იყოს ხელმძღვანელობაზე ან /და 
წარმომადგენლობაზე უფლებამოსილი პირის მიერ. ოპერატილი კავშირის დამყარების 
მიზნით  დასაშვებია შეტყობინების მეორე მხარისათვის მიწოდება ელ. ფოსტით 
(წერილის სკანირებილი  ვარიანტი) ან ფაქსის გაგზავნის გზით, შემდგომში ორიგინალის 
მიწოდების პირობით. 

8.2 შეტყობინება შედის ძალაში ადრესატის მიერ მისი მიღების დღეს ან 
შეტყობინების ძალაში შესვლის დადგენილ დღეს, იმის მიხედვით, თუ ამ 
თარიღებიდან რომელი უფრო გვიან დგება. 
       

 
IX ხელშეკრულების პირობების შეცვლა და/ან ვადამდე მოშლა 

9.1 ამ ხელშეკრულებაში ნებისმიერი ცვლილება და/ან დამატება შეიძლება 
შეტანილი იქნეს მხარეთა  წერილობითი შეთანხმების საფუძველზე.  

9.2. ხელშეკრულება შეიძლება ვადამდე მოიშალოს: 
9.2.1. მხარეთა შეთანხმებით; 

9.2.2. ერთ-ერთი მხარის განცხადებით მეორე მხარის მიერ ხელშეკრულებით 
გათვალისწინებული პირობების არსებითად დარღვევის შემთხვევაში; 

9.3 “შემსყიდველს” შეუძლია ხელშეკრულება  ვადამდე შეწყვიტოს: 
9.3.1. თუ “შემსყიდველისათვის” ცნობილი გახდა, რომ მისგან დამოუკიდებელი 

მიზეზების გამო იგი ვერ უზრუნველყოფს ხელშეკრულებით ნაკისრი ვალდებულებების 
შესრულებას; 

9.3.2. “მიმწოდებლის” გაკოტრების შემთხვევაში; 
           9.3.3 თუ მისთვის ცნობილი გახდება, რომ “მიმწოდებლის” მიერ მოწოდებული 
ინფორმაცია ყალბი აღმოჩნდება, რაც წარმოადგენს შემსყიდველის მხრიდან 
მიმწოდებლის მიმართ ნდობის დაკარგვის საფუძველს. 

9.3.4. საქართველოს კანონმდებლობით გათვალისწინებულ სხვა შემთხვევებში. 
9.4 ამ მუხლის 9.3 პუნქტში მითითებულ შემთხვევებში “შემსყიდველი” 

ვალდებულია აუნაზღაუროს “მიმწოდებელს” ფაქტიურად მიწოდებული საქონლის 
ღირებულება. 

9.5. სახელმწიფო შესყიდვის შესახებ ხელშეკრულების პირობების შეცვლა 
დაუშვებელია, თუ ამ ცვლილების შედეგად იზრდება ხელშეკრულების საერთო 
ღირებულება ან უარესდება ხელშეკრულების პირობები შემსყიდველი 
ორგანიზაციისათვის, გარდა საქართველოს სამოქალაქო კოდექსის 398-ე მუხლით 
გათვალისწინებული შემთხვევისა.  

 
X ხელშეკრულების შესრულების შეფერხება 

10.1 თუ ხელშეკრულების შესრულების პროცესში მხარეები წააწყდებიან რაიმე 
ხელშემშლელ გარემოებებს, რომელთა გამო ფერხდება ხელშეკრულების პირობების 
შესრულება, ამ მხარემ დაუყოვნებლივ უნდა გაუგზავნოს მეორე მხარეს წერილობითი 
შეტყობინება შეფერხების ფაქტის, მისი შესაძლო ხანგრძლივობის და გამომწვევი 
მიზეზების შესახებ. შეტყობინების მიმღებმა მხარემ რაც შეიძლება მოკლე დროში უნდა 
აცნობოს მეორე მხარეს თავისი გადაწყვეტილება, მიღებული აღნიშნულ გარემოებებთან 
დაკავშირებით. 

10.2 იმ შემთხვევაში, თუ ხელშეკრულების პირობების შესრულების შეფერხების 
გამო მხარეები შეთანხმდებიან ხელშეკრულების პირობების შესრულების ვადის 
გაგრძელების თაობაზე, ეს გადაწყვეტილება უნდა გაფორმდეს ხელშეკრულებაში 
ცვლილების შეტანის გზით. 

XI დავათა განხილვა 
11.1 ხელშეკრულების დამდები მხარეები თანხმდებიან მასზედ, რომ ყველა 

ღონეს იხმარენ, რათა მოლაპარაკებების მეშვეობით, შეთანხმებით მოაგვარონ ნებისმიერი 
უთანხმოება და დავა, წარმოქმნილი მათ შორის ხელშეკრულების ან მასთან 
დაკავშირებული საკითხების ირგვლივ. 

11.2 თუ ასეთი მოლაპარაკების დაწყებიდან 30 (ოცდაათი) დღის განმავლობაში 
მხარეები ვერ შესძლებენ სადაო საკითხების შეთანხმებას, ნებისმიერ მხრეს დავის 
გადაწყვეტის მიზნით შეუძლია დადგენილი წესით მიმართოს სასამართლოს.  

 
 

XII. შესყიდვის ობიექტის მიღება-ჩაბარების წესი 
           12.1 საქონლის მოწოდებისას “შემსყიდველის” მიერ წინამდებარე ხელშეკრულების 
6.2 ქვეპუნქტით განსაზღვრული  პირი ამოწმებს მოწოდებული საქონლის შესაბამისობას 
წინამდებარე ხელშეკრულების პირობებთან, ხარვეზების (წუნდების) არ არსებობის 

შემთხვევაში ფორმდება მიღება-ჩაბარების აქტი ფაქტიურად მიღებული საქონლის 
მიხედვით  ,,შემსყიდველსა“  და  ,,მიმწოდებელს“  შორის. 
           12.2 საქონლის მიღების დროს აღმოჩენილი ხარვეზების (წუნდების) შემთხვევაში 
,,შემსყიდველი“ ვალდებულია ოპერატიულად, წერილობითი სახით აცნობოს 
,,მიმწოდებელს“  სათანადო ხარვეზების შესა ხებ (წუნდების არსი).          
          12.3. ,,მიმწოდებელი“ ვალდებულია მხარეთა მიერ მიღება-ჩაბარების აქტის 
გაფორმებამდე ხარვეზების (წუნდების) აღმოჩენის შემთხვევაში ,,შემსყიდველის“ 
წერილობითი შეტყობინებიდან ------- კალენდარული დღის განმავლობაში თავისი 
ხარჯებით გამოასწოროს ხარვეზი, თუ ეს შეუძლებელია, ,,მიმწოდებელმა“ 
,,შემსყიდველის“ წერილობითი შეტყობინებიდან ------- კალენდარული დღის 
განმავლობაში უნდა შეცვალოს საქონელი იმავე ან მსგავსი საქონლით.   
         12.4 საქონელი მიღებულად ჩაითვლება მხარეთა შორის მიღება-ჩაბარების აქტის 
გაფორმებისთანავე. მიღება-ჩაბარების გაფორმების შემდგომ პასუხისგებლობა 
საქონელზე გადადის შემსყიდველზე.                 

 
XIII. ხელშეკრულების მოქმედების ვადები 

 13.1 ხელშეკრულება ძალაში შედის ორივე მხარის მიერ ხელმოწერისთანავე და 
მოქმედებს მხარეებს შორის ხელშეკრულებით გათვალისწინებული პირობების 
შესრულებამდე, მაგრამ არაუგვიანეს 2012 წლის ------------------,ხოლო საგარანტიო 
ვალდებულებების ნაწილში საგარანტიო ვადის ბოლომდე.  
 

XIV. ხელშეკრულების სხვა პირობები 
  14.1 ხელშეკრულება შედგენილია ქართულ ენაზე ორ ეგზემპლარად და ყოველ 
მათგანს გააჩნია თანაბარი იურიდიული ძალა. 
 14.2 ამ ხელშეკრულებით გაუთვალისწინებელ შემთხვევებში, მხარეები 
მოქმედებენ საქართველოში მოქმედი კანონმდებლობის თანახმად. 
            14.3 წინამდებარე ხელშეკრულებით გათვალისწინებული პირობები 
შესასრულებლად სავალდებულოა მხარეთათვის და მათი შესაბამისი 
სამართალმემკვდრეებისა და უფლებამონაცვლეთათვის. დაუშვებელია წინამდებარე 
ხელშეკრულებით გათვალისწინებული ვალდებულებების გადაცემა სხვა მხარისათვის 
მეორე მხარის წინასწარი წერილობითი თანხმობის გარეშე. 
            14.4 წინამდებარე ხელშეკრულებით გათვალისწინებული პირობები წარმოადგენს 
კონფედენციალურ ინფორმაციას და არ უნდა მოხდეს მათი გამჟღავნება სხვა 
მხარისათვის, გარდა კანონმდებლობით გათვალისწინებული შემთხვევებისა. 
           14.5 წინამდებარე ხელშეკრულება დაიდო სახელმწიფო შესყიდვების შესახებ 
საქართველოს კანონის  ----------------------------------------- შესაბამისად. 

 
XV. მხარეთა რეკვიზიტები 

 

         “შემსყიდველი”:                                                           “მიმწოდებელი”:

4. ფასთა ცხრილი 
დანართი #1 

 
 

          პრეტენდენტის მიერ უნდა შეივსოს ქვემოთ მოცემული ფასთა ცხრილის ფორმა   ტექნიკური დავალებაში მითითებული პიროებების 
გათვალისწინებით. 
      
 
პრეტენდენტის დასახელება  ____________________________ 
 
 

          
 
შენიშვნა: საქონლის ღირებულება უნდა ითვალისწინებდეს ტრანსპორტირების ხარჯს შემსყიდველის შემდეგ მისამართამდე: ქ. 
თბილისი, ბარათაშვილის ქუჩა #2 სს „სსე“–ს სათაო ოფისი. 
 
პრეტენდენტის ხელმოწერა --------------------- 
                 ბ.ა. 

5. სატენდერო დოკუმენტაციის შესახებ დამატებითი ინფორმაციები: 
 

5.1 აღნიშნულ ტენდერში შესაძლებელია მხოლოდ ერთი გამარჯვებულის გამოვლენა. 
5.2 ელექტრონულ სისტემაში ატვირთული პრეტენდენტის წინადადება უნდა შეიცავდეს 
შემდეგ  დოკუმენტებსა და ინფორმაციას: 
5.2.1  შევსებული ფასების ცხრილი ფორმა (დანართი #1) 
5.2.2 არის თუ არა დღგ–ს გადამხდელი. 
5.2.3 ინფორმაცია (მოთხოვნა) ავანსის  საჭიროების შესახებ (არაუმეტეს 30%–ისა).  
5.2.4 პრეტენდენტის რეკვიზიტები: მისამართი, საიდენტიფიკაციო კოდი, საბანკო 
რეკვიზიტები, ტელეფონის ან/და ფაქსის ნომრები. 
5.3  მიმწოდებლის წერილობითი თხოვნით, ან საკუთარი ინიციატივით შემსყიდველი 
ორგანიზაცია  განმარტავს ან/და აზუსტებს ტენდერთან დაკავშირებულ ინფორმაციას, 
რაც ფორმდება სატენდერო დოკუმენტაციის დამატების სახით და განთავსდება 
სისტემაში. აღნიშნული ქმედების განხორციელების უფლება სატენდერო კომისიას აქვს 
წინადადებების მიღების ვადის დასრულებამდე არანაკლებ ორი დღით ადრე 
გამარტივებული ელექტრონული შესყიდვის შემთხვევში. 
სატენდერო დოკუმენტაციის დამატება არ უნდა ცვლიდეს სატენდერო დოკუმენტაციის 
თუ განცხადების შინაარსს. 

   5.4 ყველა სავალდებულო დოკუმენტაცია  წარმოდგენილი უნდა იყოს ქართულ ენაზე.  
5.5 პრეტენდენტს უფლება აქვს წარმოადგინოს მხოლოდ ერთი სატენდერო წინადადება. 
5.6 ალტერნატიული  სატენდერო  წინადადება არ დაიშვება. 
  
 

 6 საკონტაქტო ინფორმაცია 
 

გამარტივებულ ელექტრონულ ტენდერთან დაკავშირებით ინფორმაციისათვის და 
განმარტებებისათვის შეგიძლიათ მიმართოთ სატენდერო კომისიის აპარატის წევრებს: 
გიორგი გიორგაძე ტელ: 577232355, ელ. ფოსტა: giorgi.giorgadze@gse.com.ge      
ლევან ნაჭყებია  ტელ: 577240273,   ელ. ფოსტა: levan.nachkebia@gse.com.ge  

 
 
 
 
 
 

 
 
 
 
 
 
 

mailto:giorgi.giorgadze@gse.com.ge�
mailto:levan.nachkebia@gse.com.ge�


გამარტივებული ელექტრონული ტენდერი სს „სსე“–სთვის პორტატული  
პლანშეტური კომპიუტერის  შესყიდვაზე. 

 

 11 / 11 
 

 7. აფიდავიტი 

